
ഇന്നു വന്നു തവ രാമനെ സ്നേഹിച്ചു-


പോന്നതിന്നുള്ള ഫലം പതിദേവതേ.
ഹന്ത ശോകത്തിനായ് അന്നെയല്ലോ ജീവ-
ബന്ധമീരാമദേഹേ നിലനില്പതും
എന്തരുതാത്തതെനിക്കേനമോരോന്നു
ചിന്ത വിഷാദേന ചിന്തിച്ചനന്തരം
തന്നുടെ സോദരന്മാരെ വരുത്തുവാ-
നുന്നതാത്മാ നിയോഗിച്ചയച്ചീടിനാൻ,
ത്രേതാഗ്നിതുല്യരായോരക്കുമാരരും
മേദിനീപാലനിയോഗമറിഞ്ഞുടൻ
എത്രയും വേഗാൽ പുറപ്പെട്ടു വന്നഥ
ഹസ്കങ്ങൾ കുപ്പിത്തൊളുതു നോക്കും വിധൊ
ഗ്രസ്തമാം ചന്ദ്രബിംബം പോലെയും പര-
മസ്കംഗതസൂർയ്യമണ്ഡലം പോലെയും
രക്തമായ് ചൈതന്യമേറ്റം ക്ഷയിച്ചങ്ങു
പൃഥ്വീശ്വരാനനം മ്ലാനമായ്ക്കണ്ടുതേ.
നിശ്വാസവേഗാലധരം വരണ്ടതും
നിശ്ശേഷഗാത്രവും പാരം വിയർത്തതും
ഇറ്റിറ്റുധാരയായശ്രു വീഴുന്നതും
തെറ്റന്നു കണ്ടവരാർത്തരായാർ തുലോം.
അംഭോധിഗംഭീരനാം രാമദേവനിൽ
മുമ്പൊരു നാളുമേ കാണാത്ത വൈകൃതം
സംഭവിച്ചുള്ളതു കണ്ടനേരത്തവർ
കമ്പിതമാനസന്മാരായ് നടുങ്ങിനാർ.

